
鍾山

作者：朱元璋　明朝

本作品收錄於《列朝詩集/乾上》和《大明太祖高皇帝御製文集/卷19》

遊山智盤旋，俯谷仰奇巔。

松聲細入耳，雲生水石邊。

敲竹猿長嘯，臨弆視鹿眠。

白鶴來天翅，玄羽衣裳鮮。

采芝攜桂子，任意恣蹁躚。

野人溪外語，黃鶯囀更便。

山靜鳥歸疾，林深紫暮煙。

樵還漁罷釣，暢飲樂吾年。

又

暑往鍾山阿，巖幽清興多。

薰風自南發，森松鳴弦歌。

鍾山

玄猿嘯白日，丹鳳巢桐柯。

靈芝秀深谷，祥雲盛嵯峨。

樹隙觀天碧，天清似綠荷。

迥聞樵采木，曲澗沿珠螺。

鳥樂山深邃，予歡顏亦和。

野人逢問處，樂道正婆娑。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

